
O‘ZBEKISTONDA DAVLAT 
XIZMATLARI KO‘RSATISH 
MILLIY TIZIMINI 
RIVOJLANISHI: XRONOLOGIK 
TAHLIL
Habibullo Hasanov
Samarqand iqtisodiyot va servis instituti tayanch doktoranti

Annotatsiуa: O‘zbekistonda davlat xizmatlari milliy tizimining shakllanishi va rivojlanishi qonunchilik islohotlari, texnologik 
taraqqiyot va institutsional qayta qurish bilan tavsiflangan alohida bosqichlarni bosib o‘tdi. Tadqiqotda asosiy e’tibor mam-
lakatda davlat xizmatini rivojlantirishning asosiy bosqichlarini belgilashga qaratilgan. Huquqiy hujjatlar, hukumat hisobot-
lari, ilmiy adabiyotlar va boshqa manbalarning tizimli tahlili davlat xizmatlari milliy tizimi taraqqiyoti evolyutsiyasini tushu-
nish uchun asos bo‘ldi. Har bir bosqichni uning maqsadlari, siyosat islohoti, muammolari va natijalari nuqtayi nazaridan 
tahlil qilish davlat xizmatlarining taraqqiyot yo‘lini har tomonlama tushunishga xizmat qiladi.

Kalit so‘zlar: Davlat xizmatlari, rivojlanish bosqichlari, qonunchilikdagi islohotlar, Davlat xizmatlari markazlari, Elektron 
hukumat.
Abstraсt: This study examines the formation and development of the national system of public services in Uzbekistan. 
The national system of public services has undergone several stages characterized by legislative reforms, technological 
development, and institutional restructuring. The main focus of the study is to determine the key stages of the devel-
opment of public services in the country. The evolution of the development of national public service was comprehen-
sively understood through chronological analysis of legal documents, government reports, scientific literature, and other 
sources. Each stage was analyzed in terms of its goals, policy reform, problems, and results to gain a comprehensive 
understanding of the trajectory of development.

Keу words: Public services, stages of development, legislative reforms, State service centers, e-government.
Аннотация: В данном исследовании рассматривается становление и развитие национальной системы государ-
ственных услуг в Узбекистане. Национальная система государственных услуг претерпела несколько этапов, 
характеризующихся законодательными реформами, технологическим развитием и институциональной реструк-
туризацией. Основное внимание в исследовании направлено на определение ключевых этапов развития государ-
ственных услуг в стране. Эволюция развития национальной государственной службы была всесторонне понята 
посредством хронологического анализа юридических документов, правительственных отчетов, научной литера-
туры и других источников. Каждый этап был проанализирован с точки зрения его целей, реформы политики, про-
блем и результатов, чтобы получить всестороннее понимание траектории развития.

Ключевые слова: Государственные услуги, этапы развития, законодательные реформы, Центры государственных 
услуг, электронное правительство.

K I R I S H
Sifatli davlat xizmatlari ko‘rsatish ijtimoiy-iqtisodiy taraqqiyotni rag‘batlantirish [1,2], fuqarolarning turmush 

sifatini oshirish [3] hamda ishbilarmonlik muhitini yaxshilashda [4] muhim rol o‘ynaydi. O‘zbekistonda davlat 
xizmatlari ko‘rsatish milliy tizimining shakllanishi va rivojlanishi qonunchilik islohotlari, texnologik taraqqiyot va 
institutsional qayta qurish bilan ajralib turadigan alohida bosqichlarni bosib o‘tdi. Ushbu bosqichlarni tushunish 
davlat boshqaruvi bilan shug‘ullanuvchi siyosatchilar, tadqiqotchilar va amaliyotchilar uchun juda muhimdir. 

Tadqiqotda asosiy e’tibor davlat xizmatlari ko‘rsatish milliy tizimini rivojlantirishning asosiy bosqichla-
rini aniqlashga qaratilgan. O‘zbekistonda davlat xizmatlarini rivojlanishi haqida aniq tasavvurga ega bo‘lish 
davlat xizmatlarini rivojlantirish sohasida optimal qarorlar qabul qilish imkoniyatlarini oshirishga xizmat qiladi.  
Shuningdek, O‘zbekistonda davlat xizmatlari ko‘rsatishning milliy tizimini rivojlanish bosqichlarini haqida aniq 
ilmiy xulosalarga ega bo‘lish orqali sohaga oid adabiyotlarga qimmatli hissa qo‘shish mumkin.

M A V Z U G A  O I D  A D A B I Y O T L A R  S H A R H I
Iqtisodiy tadqiqotlar va islohotlar markazi ilmiy xodimi M.Babadjanov davlat xizmatlari ko‘rsatish sohasi rivoj- 

lanishini 2 bosqichga bo‘ladi, bunda birinchi bosqich 1991-yildan 2017-yilgacha bo‘lgan davr, ushbu bosqich 
davlat xizmatlarini ko‘rsatish darajasi fuqarolar va tadbirkorlik subyektlarining talablariga javob bermasligi hamda 
yuqori darajadagi byurokratiya saqlanib turishi bilan izohlanadi. Ikkinchi bosqich esa 2017-yildan hozirgi kun-
gacha, ushbu bosqich idoralararo elektron hamkorlik yo‘lga qo‘yilganligi hamda byurokratik taomillar keskin 
kamayganligi bilan izohlangan [5].

I.Jabborov o‘zining dissertasiyasida O‘zbekiston Respublikasida “davlat xizmati” institutining shaklla- 
nishini o‘rta asrlardan boshlanganligi haqida xulosalar keltirib o‘tgan. 2003-yildan esa tadbirkorlik subyektlarini 
“yagona darcha” tamoyili bo‘yicha ro‘yxatdan o‘tkazish tizimini joriy etilishi bilan davlat xizmatlari ko‘rsatishning 
milliy tizimini rivojlanish bosqichlari boshlаnganligi haqida fikrlarni uchratish mumkin [6].

O‘zbekistonda davlat xizmatlarini ko‘rsatish milliy tizimini rivojlanish bosqichlari bo‘yicha mavjud adabi-
yotlarda ko‘pincha keng qamrovli tahlil yetishmaydi. Ba’zi tadqiqotlar davlat xizmatlari sektoridagi muayyan 
islohotlar yoki tashabbuslarga e’tibor qaratgan bo‘lsa, boshqalari har bir bosqichning xususiyatlarini o‘rgan-
masdan, kengroq sharhlar beradi. Natijada, O‘zbekistonda davlat xizmatlarini rivojlanish evolyutsiyasini tizimli 
ravishda bosqichlarga ajratish va ularni kengroq tushunishga yordam beradigan tadqiqotlarga ehtiyoj bor.

T A D Q I Q O T  M E T O D O L O G I YA S I
Biz ushbu tadqiqot ishi doirasida O‘zbekistonda davlat xizmatlarining shakllanishi va rivojlanish bosqichla-

rini xronologik tahlil qilish orqali sohadagi ushbu bo‘shliqlarni to‘ldirishni maqsadlarimizdan biri sifatida bel-
gilab oldik. O‘zbekistonda davlat xizmatlari ko‘rsatish milliy tizimining rivojlanish bosqichlarini o‘rganish uchun 
qonun hujjatlarini, siyosiy tashabbuslarni va mamlakatda davlat xizmatlarini ko‘rsatish bilan bog‘liq empirik 
dalillar haqidagi ma’lumot to‘plash va ularni xronologik tahlil qilish usullaridan foydalanildi. Tarixiy ma’lumotlar, 
hukumat hisobotlari va ilmiy adabiyotlar O‘zbekistonda davlat xizmatlarini ko‘rsatish milliy tizimini shakllanishi 
va rivojlanish bosqichlari tushunish uchun asos bo‘lib xizmat qildi.

T A H L I L  V A  N A T I J A L A R
Tadqiqot maqsadiga erishishda qonun hujjatlari, hukumat hisobotlari, ilmiy adabiyotlar va boshqa man-

balarni tizimli ravishda xronologik tahlil qilindi. Tahlilidan xulosa qilib O‘zbekistonda davlat xizmatlarini ko‘rsatish 
milliy tizimini rivojlanishnishining 5 ta bosqichga ajratish mumkin (1-jadvalga qarang). 

1-jadval: O‘zbekistonda davlat xizmatlari ko‘rsatish milliy tizimini rivojlanish bosqichlari1

Bosqichlar Asosiy xususiyatlari
Milliy davlat xizmatlari institutlarini 
qurish bosqichi (1991-yil 
31-avgustdan 2000-yillargacha)

- rejali iqtisodiy tizimga asoslangan davlat xizmatlari institutlari bozor iqtisodiyoti va 
demokratik boshqaruv talablariga mos ravishda qayta qurildi [7,8,9,10].

Davlat xizmatlari ko‘rsatish 
tizmida islohotlar bosqichi (2001-
2003-yillar) 

- 2001-yil avgust oyidan tadbirkorlik subyektlarini davlat ro‘yxatidan o‘tkazish ularni 
hisobga qo‘yish bilan bog‘liq davlat xizmatlari “bir yo‘la” prinsipi bo‘yicha amalga 
oshirilishi belgilab qo‘yildi [11];
- 2003-yil avgust oyidan tadbirkorlik subyektlarini “yagona darcha” tamoyili bo‘yicha 
ro‘yxatdan o‘tkazish tumanlar (shaharlar) hokimliklari huzuridagi tadbirkorlik 
subyektlarini ro‘yxatdan o‘tkazish inspeksiyalari tomonidan amalga oshirilishi 
belgilab berildi [12].

Elekron davlat xizmatlari 
ko‘rsatishning huquqiy asoslarini 
yaratish bosqichi (2003-yillardan 
boshlab)

- 2003-yil 11-dekabrdagi O‘zbekiston Respublikasining “Axborotlashtirish 
to‘g‘risida”gi 560-II-son Qonuni bilan elektron hujjat tushunchasiga ta’rif berildi [13];
- 2004-yil 29-apreldagi O‘zbekiston Respublikasining “Elektron hujjat aylanishi 
to‘g‘risida”gi 611-II-son Qonuni bilan elektron hujjat aylanishi sohasidagi 
munosabatlar tartibga solindi [14];
- Axborot-kommunikatsiya texnologiyalaridan foydalangan holda interaktiv davlat 
xizmatlari ko‘rsatish maqsadida 2007-yil 17-dekabrda O‘zbekiston Respublikasi 
Vazirlar Mahkamasining “Internet tarmog‘ida O‘zbekiston Respublikasining 
Hukumat portalini yanada rivojlantirish chora-tadbirlari to‘g‘risida”gi 259-son qarori 
qabul qilindi [15];
- Vazirlar Mahkamasining 2007-yil 23-avgustdagi 181-son qarori 1-ilovasi bilan 
“Axborot-kommunikatsiya texnologiyalaridan foydalangan holda interaktiv davlat 
xizmatlari ko‘rsatish to‘g‘risida nizom” hamda ushbu qarorning 2-ilovasi bilan 
“Bazaviy interaktiv davlat xizmatlari reyestri” tasdiqlandi [16].

1 Muallif tomonidan ishlab chiqilgan

Elektron davlat xizmatlaridan 
keng ko‘lamda foydalanish 
imkoniyatlarini yaratish bosqichi 
(2013-yil 1-iyuldan boshlab)

- 2013-yilning 1-iyulidan boshlab Yagona interaktiv davlat xizmatlari portali (my.gov.
uz) ishga tushirilishi [17];
- 2016-yildan OneID –  Yagona identifikatsiya tizimi (id.egov.uz) ishga tushirildi [18].

Davlat xizmatlari ko‘rsatish 
milliy tizimini tubdan isloh qilish 
bosqichi (2017-yil 12-dekabrdan 
boshlab)

- 2017-yil 12-dekabrda O‘zbekiston Respublikasi Adliya vazirligi huzuridagi Davlat 
xizmatlari agentligi tashkil etildi [19];
- 2017-yil 13-dekabrdan har bir tuman (shahar)larda tadbirkorlik subyektlari hamda 
fuqarolarga “yagona darcha” tamoyili bo‘yicha davlat xizmatlarini taqdim qiluvchi 
Davlat xizmatlari markazlari tashkil etildi [20].

O‘zbekistonda davlat xizmatlari ko‘rsatish milliy tizimi rivojlanishining har bir bosqichi o‘z maqsadlari, 
siyosat islohotlari, muammolari va natijalari nuqtayi nazaridan o‘ziga xos ijtimoiy-iqtisodiy tashabbuslar va islo-
hotlar bilan tavsiflanadi. Ushbu davrlarda O‘zbekistonning boshqaruv samaradorligini oshirish, davlat xizmat-
lari ko‘rsatish sifatini oshirish va ijtimoiy-iqtisodiy rivojlanishni rag‘batlantirishda muhim o‘zgarishlar amalga 
oshirildi.

Har bir bosqichni chuqur tahlil qilish O‘zbekistonda davlat xizmatlarini rivojlantirish traektoriyasi haqida har 
tomonlama tushunchaga ega bo‘lishga xizmat qiladi.

X U L O S A
Xulosa qilib aytganda, O‘zbekistonda davlat xizmatlari ko‘rsatish milliy tizimining shakllanishi va rivojlanish 

bosqichlari mamlakatimizda boshqaruvni modernizatsiya qilish, ma’muriy samaradorlikni oshirish, xizmatlar 
ko‘rsatish mexanizmlarini takomillashtirish borasidagi sa’y-harakatlari natijasida kechdi. Qonunchilikdagi islo-
hotlar, texnologik innovatsiyalar va institutsional qayta qurish davlat xizmatlari evolyutsiyasini shakllantirishda 
muhim rol o‘ynadi.

Davlat xizmatlarini isloh qilishda jadallikni saqlab qolish, xizmatlar ko‘rsatishda innovatsiyalarni qo‘llab-quv-
vatlash O‘zbekistonning barcha fuqarolari va tadbirkorlik subyektlari uchun sifatli davlat xizmatlarini ko‘rsatish-
ning birlamchi shartlaridan biri bo‘lib qoladi. Davlat xizmatlari rivojlantirish yo‘lida to‘plangan tajribalardan 
olingan saboqlarni o‘zlashtirib, paydo bo‘layotgan imkoniyatlardan foydalangan holda, mustahkam, sezgir va 
fuqarolarga yo‘naltirilgan davlat xizmatlari tizimini barpo etish yo‘lidagi islohotlarini davom ettirish inklyuziv rivoj-
lanishning asosiy talablaridan biri sifatida o‘z ahamiyatini doim saqlab qoladi.

